
Kalaallit Nunaanni eqqartuussisarnermik inatsisip allanngortinnissaanut inatsimmut 

missingiut (Pinerlunnerit eqqorneqartut inatsisitigut inissisimanerannik pitsanngorsaaneq) 

aamma Pinerlunnerit eqqorneqartunut naalagaaffimmit taarsiissutit pillugit inatsisip 

allanngortinneqarnissaanik inatsisit assigiinngitsut kunngip peqqussutaatigut Kalaallit 

Nunaannut atortulernerannik peqqussummut missingiut pillugit Inatsisartut 

aalajangiiffigisassaattut siunnersuut. 

 

Siullermeerinninneq 

Ineqarnermut, Attaveqarnermut, Aatsitassanut, Inatsisit Atuutsinneqarneranut Naligiissitaanermullu 

Naalakkarsuisoq qujanaq saqqummiussannut. 

Danskit Naalakkersuisuisa Kalaallit Nunattalu Naalakkersuisuisa suleqatigiillutik suliniutit 

arlaqartunut ullutsinni naleqquttunngortinneqarnissaannut taamatullu 

nutarterneqarsinnaanngornissaannut tigulluarparput, ukiunimmi kingullerni Nunatsinni atuuttut 

naleqqukkunnaarsimanerat aaqqiiviginiarneqalernerat nuannaarutigaarput. 

Kalaallit Nunaanni pinerluttulerinermi suliami eqqugaasut inatsisitigut inissisimanerisa 

pitsanngorsaavigineqarnissaat Naleqqamiit nuannaarutigaarput, eqqugaasumut imaluunniit 

qanigisaasunut qimataasunut naliginnaasumik politiit ilitsersuisussaanerata eqqunneqarnissaa 

kissaatiginarpoq, ilitsersorneqarnissamik pisariaqartitsisut eqqugaasup pisinnaatitaaffini 

pisussaaffinilu pillugit aqqutissiorneqarnissani suliap naammassinissaata tungaanut 

ikiorneqartariaqarpoq isumaqarpugut. 

Eqqugaasup pinerluuteqarsimasup iperagaaneratigut kalerrinneqartarnissaa periarfissap 

annertusineratigut, eqqugaasoq imaluunniit qanigisaasa qaninnerit eqqissisimanerullunilu 

inuiaqatigiit akornaniissinnaanissaa pisariaqarluinnarpoq. 

Taama naatsumik oqaaseqarluta ataatsimiititaliamut susassaqartumut ingerlateqqipparput. 

 


